
BOSHLANG‘ICH SINF 
O‘QUVCHILARINI PIRLS 
TOPSHIRIQLARIGA 
TAYYORLASHDA 
O‘QISH SAVODXONLIGI 
DARSLARINING O‘RNI VA 
AHAMIYATI
Adizova Nodira Baxtiyorovna
BDPI dotsenti

Nabiyeva Nigora Normuhammad qizi
BDPI magistranti
Annotatsiya: Ushbu maqolada boshlang‘ich sinf o‘quvchilarini PIRLS topshiriqlariga chuqur tayyorlash, uning mohiyatini 
anglashda darslarning PIRLS talablari qanchalik muhim va ahamiyatli ekanligi, shuningdek, bunday xalqaro baholash 
dasturining tutgan o‘rni haqida fikr yuritilgan.

Kalit so‘zlar: PIRLS topshiriqlari, tadqiqot, matn ustida tahlil, innovatsiya, xalqaro baholash tizimi, o‘qish savodxonligi, 
pedagog, o‘quvchi.
Abstract: This article discusses the importance and significance of PIRLS requirements in teaching and learning, as 
well as the role of such an international assessment program in preparing primary school students for PIRLS tasks and 
understanding their essence.

Key words: PIRLS tasks, research, text analysis, innovation, international assessment system, literacy, teacher, student.
Аннотация: В данной статье рассматривается важность и значимость требований PIRLS в преподавании и обу
чении, а также роль такой международной программы оценки в подготовке учащихся начальной школы к выпол
нению заданий PIRLS и пониманию их сути.

Ключевые слова: Задания PIRLS, исследование, анализ текста, инновация, международная система оценки, 
грамотность, педагог, ученик.

KIRISH
Biz yashayotgan davrda barcha sohalar jadal sur’atlar bilan rivojlanib bormoqda, ta’lim sohasi ham bundan 

istisno emas. Hozirgi asr – ilm-fan va innovatsiyalar davri bo‘lib, buni yaqqol tasdiqlovchi misollar talaygina. 
Bugungi kunda dunyoning ilg‘or davlatlari turli zamonaviy xalqaro baholash tizimlarini ishlab chiqib, ularni 
pedagog va o‘quvchilarning ilmiyintellektual salohiyatini yuksaltirishga yo‘naltirmoqda. Chunonchi, PISA, 
PIRLS, TIMSS, EGRA, EGMA singari baholash tizimlari shular jumlasidandir. Ushbu tizimlar ichida aynan bosh
lang‘ich ta’lim bosqichiga qaratilgan xalqaro baholash dasturi PIRLS hisoblanadi. PIRLS (Progress in Interna
tional Reading Literacy Study) – bu turli mamlakatlarda boshlang‘ich sinfda tahsil oluvchi o‘quvchi yoshlarning 
matnni o‘qish va tushunish darajalari sifatini baholab beruvchi xalqaro baholash tizimidir.

MAVZUGA OID ADABIYOTLAR SHARHI
Har besh yilda tashkil etiladigan PIRLS loyihasi 4-sinf o‘quvchilarining matnni tushunish qobiliyatini xalqaro 

miqyosda baholaydi. 2021yilda o‘tkaziladigan PIRLS global baholash dasturida 70 ga yaqin mamlakatlar 
qatorida yurtimizdagi 4-sinf o‘quvchilari ham ilk bor qatnashishdi. Hozirgi kunda PIRLS ta’rifiga binoan, o‘qish 
savodxonligi jamiyat ehtiyojlariga mos va inson tomonidan qadrlanadigan yozma nutq shakllarini anglash 
hamda ulardan foydalanish, shuningdek, matnlardan turli yo‘nalishlarda mazmun hosil qilish qobiliyatini o‘z 
ichiga oladi. Tadqiqot doirasida asosiy urg‘u tushunishni ifodalash bilan birga, o‘zlashtirilgan ma’lumotlarni 
yangi sharoit va loyihalarda qo‘llay olish qobiliyatini namoyon etishga qaratilmoqda. 

O‘quvchi ushbu jarayonning faol ishtirokchisi sifatida mazmun yaratadi, matn ustida tahlil yuritadi hamda 
samarali o‘qish strategiyalarini ongli ravishda tanlab, qo‘llaydi. Har bir matn turi ma’lum shakl va tamoyillarga 
asoslangan holda o‘quvchiga uni tushunish va sharhlashda ko‘mak beradi. Har qanday matn turli formatlarda 
bo‘lishi mumkin: an’anaviy kitoblar, jurnallar, hujjatlar, gazetalar, shuningdek, raqamli formatdagi yozma mate
riallar ham bunga kiradi.

PIRLS 2021yilgi texnik hisobotida natijalarni ishlab chiqish, amalga oshirish hamda hisobot berishda 
qo‘llaniladigan usullar va tartiblar hujjatlashtirilgan. PIRLS 2021 xalqaro darajadagi to‘rtinchi sinf o‘quvchila
rining o‘qish savodxonligini baholash jarayonida ikkita asosiy yangilik joriy etildi: an’anaviy qog‘oz shakldagi 
baholashdan raqamli formatga o‘tish hamda guruhli moslashuvchan baholash tizimini tatbiq etishga o‘tish.

2026-yilda IEAning Xalqaro o‘qish savodxonligini tadqiq etish dasturi (PIRLS), to‘rtinchi sinf o‘quvchilari-
ning matnni tushunish bo‘yicha erishgan natijalari “de FACTO” ko‘rsatkichi, o‘zining 25 yillik nishonlaydi. PIRLS 
2026 qiyosiy o‘qish ko‘nikmalari tendensiyalari bo‘yicha umumiy ma’lumotlarni taqdim etadi. PIRLS 2026 to‘liq 
raqamli formatga o‘tish jarayonini yakunlaydi.

TADQIQOT METODOLOGIYASI
O‘qish savodxonligi akademik muvaffaqiyatning tamal toshidir va PIRLS o‘qish savodxonligini baholash 

siyosati natijalarga ta’sir ko‘rsatadimi yoki yo‘qligini tahlil qilishda muhim vosita hisoblanadi. PIRLS o‘qish 
savodxonligini baholash keng qamrovli asosda amalga oshiriladi. Bu tamoyil o‘qishning ikki asosiy maqsadiga 
yo‘naltirilgan bo‘lib, yosh kitobxonlarning maktabda ham, undan tashqarida ham o‘qish motivatsiyasini shakl
lantirishga xizmat qiladi: badiiy asarlarni o‘qish orqali estetik zavq olish, shuningdek, axborotni izlab topish va 
undan samarali foydalanish.

Maktabning 15 yoshli o‘quvchilariga qaratilgan PISA tadqiqotidan farqli o‘laroq, PIRLS boshlang‘ich sinfni 
tamomlagan 10 yoshli bolalarning ish faoliyatini tekshiradi va ularning bu sohada yaxshi natijalarga erish
ishiga turtki bo‘ladi. XXI asrda ta’lim jarayonining rivojlanishi xalqaro baholash dasturlariga moslashuvni talab 
qil moqda. Bu dastur ham bundan mustasno emas. Ular orasida PIRLS (Progress in International Reading 
Literacy Study) alohida ahamiyat kasb etadi. PIRLSning maqsadlari faqat o‘qish qobiliyatiga ega bo‘lish bilan 
cheklanmaydi.

Tadqiqot o‘quvchilarning o‘qish ko‘nikmalari (ijtimoiy kelib chiqishi, o‘qish odatlari, o‘qitish strategiyasi va 
boshqalar) bilan bog‘liq ma’lumot to‘playdi hamda maktab yoki sinfdagi individual va ijtimoiy sharoitlarni tushu-
nishga yordam beradi. PIRLS xalqaro tadqiqotlariga qo‘yilgan eng muhim talablardan biri qiyosiy tahlil qilish 
imkonini yaratadigan topshiriqlardan foydalanishdir. Bundan tashqari, o‘quvchi matn mazmunini tahlil qilibgina 
qolmay, uning mohiyati va mazmunini ham chuqur tadbiq qilishga urinadi. Shu bois, vazifalarni shakllanti
rish jarayonida avvalgi yillarda qo‘llanilgan nazorat materiallari to‘plamidan foydalanilgan. Mazkur bosqichda 
asosiy diqqat tadqiqot jarayonini me’yorlashtirishga yo‘naltiriladi. Shu maqsadda PIRLS tadqiqoti aniq belgi
langan ko‘rsatmalar asosida olib boriladi. Tadqiqotning asosiy tushunchaviy g‘oyalariga muvofiq, badiiy hamda 
ilmiyommabop matnlarni tushunish darajasini aniqlashda o‘qish bo‘yicha 4 xil turdagi o‘qish ko‘nikmalarda 
baholanadi:
1. Aniq ifodalangan ma’lumotlarni topish;
2. O‘qilgan matn asosida natijalarni chiqarish;
3. Axborotlarni umumlashtirish va talqin qilish;
4. Matnning tuzilishi, til xususiyatlari va mazmunini baholash hamda tahlil qilish.

TAHLIL VA NATIJALAR
O‘qish savodxonligi o‘quvchilarning shaxsiy yutuqlari rivojlanishi uchun muhim asos bo‘lib xizmat qiladi. 

Shuningdek, PIRLS ta’lim tizimida amalga oshirilayotgan islohotlarning natijalarga ta’sirini tahlil qilish uchun 
bebaho vosita hisoblanadi. O‘qish savodxonligi – jamiyat tomonidan zarur deb topilgan va inson tomonidan 
e’tirof etilgan yozma nutq shakllarini anglash hamda amaliyotda qo‘llash qobiliyatidir. Bugungi kunda PIRLS 
ta’rifiga ko‘ra, o‘qish savodxonligi – jamiyat tomonidan talab etiladigan va inson tomonidan muhim deb hisobla
nadigan yozma nutq shakllarini tushunish va ulardan foydalanish, shuningdek, matnlardan turlicha mazmun 
hosil qilish qobiliyatidir.

Quyida PIRLS topshiriqlariga oid tahlildan namunalar keltiriladi:

Tikuvchi

Muallif: Henning Mankel
Sofiya Totioning kulbasiga kelganida, u allaqachon yotoqdan turib, kulbaning tashqarisida, tikuv mashinasi 

yonidagi taxta o‘rindiqda o‘tirgan edi. Sofiya xavotirga tushdi. Balki u fikrini o‘zgartirgandir? U yoniga kelganda, 

Totio unga bosh irg‘ab, o‘tirishi uchun o‘rindiqdan joy ajratdi. Ularning ikkalasi ham hech narsa demadilar. Sofiya 
Totioga qaradi, u xayolga cho‘mib o‘tirgan edi. Tikuv mashinasi jigarrang, yog‘och qopqoq bilan qoplangan edi. 
Kulbaning ichidan Fernandoning xurrak tovushi eshitilib turardi.

“Hayot har qanday paytda o‘zgarib ketadi”, – dedi Totio to‘satdan. “Siz buni sodir bo‘lishini bilsangiz ham, 
baribir sizni hayratda qoldiradi”. U stol ustiga egilib, tikuv mashinasining yog‘ochli qopqog‘ini olib tashladi. 
So‘ng qo‘li bilan yaltiragan sirtini siladi. “O‘ttiz besh yildirkim men bu tikuv mashinasidan foydalanyapman,” – 
dedi u. “Men shimlar, ayollar va erkaklar uchun ko‘ylaklar, qalpoqlar tikishim uchun ignadan qancha kilometr ip 
o‘tganini bilmayman”.

Sofiya Totioning g‘amgin ohangdagi so‘zlarini tinglar edi. Keksayish va boshqa ishlay olmaslik qiyinligi 
haqida o‘ylab qoldi. Totio egilib, o‘rindiq ostida yotgan nimadirni oldi. Keyin uni Sofiyaga berdi. Bu qattiq, 
oq kartondan yasalgan peshtaxta edi. Peshtaxtada katta harflar bilan: “Tikuvchi do‘koni: Sofiya Alfase” deb 
yozilgan edi. Sofiya yuragi qattiqroq urayotganini sezdi. U quvonch bilan tabassum qila boshladi. Bu haqiqat 
edi. U tikuv mashinasini ham, do‘konni ham ertaga oladi.

“Unutma, mamnun bo‘lgan mijozlar qaytib keladi,” – dedi Totio. “Mamnun bo‘lmagan mijozlar faqat bir marta 
keladi va keyin hech qachon qaytmaydi. Sen ertaga kelganingda bu peshtaxta u yerda ilingan bo‘ladi. Ertalab 
mening peshtaxtam bo‘lmaydi. Fernanda ham, men ham ketgan bo‘lamiz. Do‘kon seniki, tikuv mashinasi ham. 
Barcha mijozlar ham”. “Hali o‘rganishim kerak bo‘lgan juda ko‘p narsalar bor,” – dedi Sofiya. “Bu menga ham 
tegishli,” – deb javob berdi Totio. “Sen bilishing kerak bo‘lgan hamma narsani, hech qachon bilmaysan.” Kulba 
ichidagi xurrak to‘xtadi va Fernanda ko‘p o‘tmay tashqariga chiqdi. “Menimcha, bu Fernandaning fikri ekanligini 
bilishing kerak,” – dedi Totio. “Ko‘zlarim endi yaxshi ko‘rolmasligini sezganimda, tikuv mashinasini sotaman 
dedim. Lekin, Fernanda sizni tikuvchilik qilib, bizga ondasonda pul yuborib turishingizni ma’qul ko‘rdi”.

Fernanda o‘rindiqqa o‘tirib, Sofiya u bilan Totio o‘rtasida tiqilib qoldi. “Tikuv mashinasi tikish uchun,” – dedi 
Fernanda – “Uni sotmaslik kerak.” “Men senga qanday minnatdorchilik bildirishni ham bilmayman,” – dedi 
muloyimlik bilan Sofia. “Qilishing kerak bo‘lgan ish faqat-tikish,” – dedi Fernanda. 

Sofiya kun bo‘yi Totio va Fernandaning uyida qoldi. U ularning narsalarini yig‘ishga yordam berdi. Ertasi 
kuni tongda ular jo‘nab ketishlari kerak edi. Ular bir paytlar yashagan joyi Muedaga sayohatga bormoqchi 
edilar. Kun davomida, qishloqdan ko‘plab odamlar xayrlashish uchun kelishdi. Totio har doim Sofiyani aqlli 
tikuv  chi ekanligi haqida gapirar edi. U ularga biror narsa tikish yoki yamash kerak bo‘lganda kelishlari kerakligini 
aytdi. Kunning ikkinchi yarmida ular xayrlashishdi. Fernanda Sofiyaning yanog‘iga sekingina urib qo‘ydi. Totio 
o‘zining ajin bosgan, lekin zabardast qo‘llari bilan uning qo‘llarini siqdi. Totio Sofiya bilan xayrlashganda, uning 
qo‘lini uzoq vaqt ushlab turdi.

Sofiya, Totio va Fernandani juda sog‘inishini bilib uyiga qaytdi. Lekin, u har safar jigarrang yog‘och qopqoq 
ostidagi tikuv mashinasidan foydalanganda ular haqida o‘ylashini bilar edi.

Ushbu voqea qayerda sodir bo‘ldi? 
A. Sofiyaning uyida
B. Mueda shaharchasida
C. Tikuvchilik kulbasi tashqarisida
D. Tikuvchilik do‘konida
Hikoyaning boshida Totio nima uchun “hayolga cho‘mib” o‘tirgan edi?
A. U hayotidagi o‘zgarishlar haqida o‘ylar edi.
B. U qishloqdan ketayotganidan xursand edi.
C. U boshqa odamlar uchun tikishdan charchagan edi.
D. U tikuv mashinasini sotish haqida o‘ylar edi.
Nima uchun Sofiya Totioning fikri o‘zgarib qolishidan xavotirlandi?
A. U yangi tikuvchi kelishi haqida o‘ylab asabiylashdi.
B. U kulbada yashashni xohlamadi.
C. U Totioning qolishini xohladi.
D. U Totioning ishini davom ettirishni intiqlik bilan kutardi.
Totio ko‘chib ketganidan so‘ng uning hayotida qanday o‘zgarishlar bo‘ladi?
A. U yaqin oradagi kulbada yashaydi.
B. U Mueda shaharchasida yangi ish boshlaydi.
C. U ilgari yashamagan joyda yashaydi.
D. U boshqa tikuvchilik qilmaydi.
Nima uchun Totio Sofiyaga mijozlarga g‘amxo‘rlik qilishi kerakligini aytdi?
Totio Sofiya bilan xayrlashganda, uning qo‘lini uzoq vaqt ushlab turdi. Bu sizga Totioning hissiyotlari haqida 

nimani namoyon qilayapti?
Totioning Sofiya uchun qilgan eng foydali ishi nima edi? Nima uchun bu eng foydali ekanligini tushuntiring.
“Hayot o‘zgaradi va davom etadi” sarlavhasi bu hikoya uchun yaxshi sarlavha bo‘ladimi?

Sofiyaning yangi tikuvchi bo‘lgani Totioning hayoti yaxshilanishida qanday ahamiyatga ega?
A. U boshqa ishlashi shart emas edi.
B. U ko‘proq mijoz topa olardi.
C. U ko‘proq ko‘ylaklar tika olardi.
D. U tikuvchilik kulbasida yashashga majbur bo‘lmas edi.
“Hayot o‘zgaradi va davom etadi” sarlavhasi bu hikoya uchun yaxshi sarlavha bo‘ladimi?

XULOSA
Xulosa o‘rnida shuni aytish mumkinki, PIRLS xalqaro baholash tizimining qo‘llanilishi ta’lim jarayonining 

sifatini yaxshilashga, o‘quvchilarning aqliy salohiyatini rivojlantirishga turtki bo‘ladi. Ushbu baholash tizimi 
o‘quvchilarning matnni anglash, tahlil qilish va undan foydalana olish qobiliyatlarini chuqur o‘rganish imkonini 
yaratadi. PIRLS topshiriqlari boshlang‘ich sinf o‘quvchisini nafaqat ta’limda, balki olgan bilimlarini hayotning har 
jabhasida qo‘llashga zamin yaratadi.

Foydalanilgan adabiyotlar ro‘yxati:
1. Uzrepot axborot agentligi vebsayti. https://uzreport.news
2. O‘quvchilarni xalqaro tadqiqorlarga tayyorlashga mo‘ljallangan axborotnoma.
3. O‘quvchilarning savodxonligini baholash bo‘yicha xalqaro tadqiqot dasturi haqida qo‘llanma.
4. Xalqaro tadqiqotlarda boshlang‘ich sinf o‘quvchilarining o‘qish savodxonligini baholash.
5. Baxtiyorovna, A. N. (2023). Talabalarda tayanch kompetensiyalarni shakllantirish metodikasi. Ilm-fan taraqqiyotida 

zamonaviy qarashlar: muammo va yechimlar, 10, 1719.
6. Nodira, A. (2023). Creative activity of students in mother language teaching methodology lessons: importance of 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

